
ઊર્ધ્વામ્નાયોક્ત સિદ્ધ વીરૌઘગુરુકવચમ્

॥ ગુરુ ધ્યાનમ્॥
ધ્યાયેચ્છિરસિ શુક્લાબ્જે દ્વિનેત્રં દ્વિભુજં ગુરુમ્ ।
શ્વેતામ્બરપરીધાનં શ્વેતમાલ્યાનુલેપનમ્॥ ૨॥
વરાભયકરં શાન્તં કરુણામયવિગ્રહમ્ ।
વામેનોત્પલધારિણ્યા શક્ત્યાલિઙ્ગિતવિગ્રહમ્ ॥
સ્મેરાનનં સુપ્રસન્નં સાધકાભીષ્ટસિદ્ધિદમ્ ।
॥ કવચસ્તોત્રમ્॥
પરનાથાદિનાથશ્ચ બ્રહ્મરન્ધ્રે સહસ્રકે ।
દિવ્યચક્રે ચ મે પાતુ સર્વવિશ્વેશ્વરેશ્વરઃ॥ ૧॥
શ્રીનાથઃ પાતુ શિરસિ સિદ્ધિદલે તુ શ્રીપતિઃ ।
વાગ્દેવી દુર્ગનાથશ્ચ દુર્ગા દુર્ગતિનાશિની॥ ૨॥
ષોડશારે સદા પાતુ કણ્ઠદેશે સ્વરે તથા ।
ઈશ્વરો ભૈરવીનાથો કાલમીશાનભૈરવઃ॥ ૩॥
દ્વાદશારે ચ મે પાતુ વીરભદ્રો કાલાન્તકૃત્ ।
દશારે નાભિદેશે ચ રુરુનાથશ્ચ ભૈરવઃ॥ ૪॥
પરાત્પરગુરુર્દેવો ચક્રનાથો સદાઽવતુ ।
ષડ્દલે કામનેત્રે ચ કામદેવો સદાઽવતુ॥ ૫॥
મત્સ્યેન્દ્રો મત્સ્યનાથશ્ચ રક્ષતુ ચાણ્ડકોષકે ।
ગોરક્ષશ્ચ વેદપદ્મે આધારે પાતુ મે સદા॥ ૬। var ગોરક્ષનાથઃ
ચતુરારે ભર્તૃહરિઃ ગુરુર્મે સર્વચક્રકે ।
શીર્ષાદૌ ગુદપર્યન્તં પાતુ નાથો ગુરુશ્ચ મે॥ ૭॥
પાદાદિશીર્ષપર્યન્તં વિશ્વનાથો વિભુર્ગુરુઃ ।

ઇષ્ટો ઇષ્ટપતિર્નાથો વિશ્વસૃક્ પાતુ મે સદા॥ ૮॥
॥ ઇતિ ઊર્ધ્વામ્નાયોક્ત સિદ્ધ વીરૌઘગુરુકવચં સમ્પૂર્ણમ્॥

